
Annwyl Rieni

Mae’n bleser gennyf i gyflwyno y llyfryn dewisiadau hwn i’ch sylw.Hyderaf 

y bydd yn gymorth i chi a’ch plentyn wrth ddewis cyrsiau addas ar gyfer y 

ddwy flynedd nesaf. Dyma gyfnod cyffrous a phwysig i’ch plentyn wrth 

gamu o flwyddyn 9 i flwyddyn 10.

Mae’n gyfnod dwys o feddwl a gwneud penderfyniadau. Mae’n holl bwysig, 

wrth gwrs eich bod yn trafod eich dewisiadau yn llawn gyda’ch 

plentyn. Byddai’n werth i’ch plentyn hefyd i drafod gyda’r athrawon pwnc 

cyn cyrraedd y penderfyniad terfynol.

Cewch gyfle i drafod perfformiad presennol eich plentyn yn ystod noson 

rhieni Bl 9, bydd yn cael ei chynnal eleni wyneb yn wyneb rhwng 4:00 a 

6:30 ar nos Iau y 1af o Chwefror, yn Neuadd yr ysgol. Fe fydd hefyd noson 

opsiynau i drafod dewisiadau a gynhelir rhwng 5:00 a 7:00 ar nos Fawrth y 

5ed o Fawrth, 2024.Os byddwch am sgwrs bellach, bydd Mrs Gwenan 

Morgans, Pennaeth Blwyddyn 9 yn barod i’ch cynorthwyo.

Pob hwyl gyda’ch penderfyniadau.

Yn gywir iawn

Dr Llinos Jones

Pennaeth 

Mae'r cymhwyster hwn mewn Dylunio a Thechnoleg yn cynnig 

cyfle unigryw yn y cwricwlwm i ddysgwyr adnabod a datrys 
problemau go iawn trwy ddylunio a gwneud cynhyrchion neu 

systemau. Bydd y dysgwyr yn barod i gymryd rhan yn hyderus a 

llwyddiannus mewn byd sy'n fwyfwy technolegol wrth datblygu 
amrywiaeth o sgiliau cyfathrebu, gan gynnwys sgiliau llafar, 

graffigol, TGCh a modelu. Mae’r cwrs yn addas iawn ar gyfer 
disgyblion sydd â diddordeb mewn gyrfa mewn Celf a Dylunio, 

Gwyddoniaeth, neu Peirianneg.

